
					এই পাতাটির মুদ্রণ সংশোধন করা প্রয়োজন। 
সমাপণ
কোনও পরিবারের জননী একদা প্ৰাতঃকালে উঠিয়া সন্তানদিগকে ডাকিয়া উপাদেয় দ্রব্য কিছু কিছু প্ৰদান করিলেন, তাহ লইয়া তাহারা আনন্দে নৃত্য করিতে করিতে বাহির হইল। তাহদের আনন্দকোলাহলে গৃহপ্ৰাঙ্গণ প্ৰতিধ্বনিত হইতে লাগিল। কিয়ৎকাল পরে মা আবার সকলকে ডাকিলেন । প্ৰথমে একটি অপেক্ষাকৃত অল্পবয়স্ক শিশুকে বলিলেন, “দাও দেখি তোমার ঐ ফলটি।” শিশু মারি মুখের দিকে চাহিয়া ভাবিতে লাগিল, এ কি, যদি মা আবার চাহিয়া লইবেন, তবে দিলেন কেন ? মা জিদ করিতে লাগিলেন, তখন কি করে অগত্যা মাকে নখে কাটিয়া একটু দিল। মা বার বার চাহিতে লাগিলেন, শিশু কিছু কিছু দিতে লাগিল, আর মনে মনে ভাবিতে লাগিল, মা কি স্বার্থপর। যাহারা বড় ছিল তাহারা বুদ্ধিমান, তাহারা বলিল, “চল ভাই পালাই, এখানে থাকিলে মা সব কাড়িয়া লইবেন।” এই বলিয়া অধিকবয়স্কের বাড়ি ছাডিয়া চলিয়া গেল। মা আবার আর একটি LLuBBB DBDBDSDDD BDBB DBBDB DBBD DBDD D BD BDL व्लक्रिॉब्ल ।
অবশেষে মাতা সর্বকনিষ্ঠ শিশুর নিকট চাহিলেন। চাহিবামাত্র সে তৎক্ষণাৎ মায়ের মুখের দিকে চাহিয়া একটু হাসিয়া জননীর হাতে ফলটি ধরিয়া দিল । তাহার নাকি স্বার্থপরতা পাকে নাই-মায়ের প্ৰতি ভালবাসা আছে, তাই সে সব দিল। মা তাহাকে ক্ৰোড়ে লইয়া মুখচুম্বন করিলেন, আহলাদে দুই হস্ত পূরিয়া ফল দিলেন। ক্ষুদ্র হাতে ফল ধরিল না, অঞ্চলে র্বাধিয়া দিলেন ।
যাহারা পলাইয়াছিল তাহারা আসিয়া দেখে, সৰ্বকনিষ্ঠ সন্তানকে মা হাত পূরিয়া সুমিষ্ট ফল দিয়াছেন। ইহা দেখিয়া তাহারা বিস্ময়ান্বিত হইল,

		 এই পাতা শেষ সম্পাদিত হয়েছে ০৬:০৭টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

